
ብዋጋ ተዐዲግኩም ኢኹም እሞ፡ ስጋኹም ቤተ መቕደስ እቲ ኣባኻትኩም ዘሎ፡ ካብ ኣምላኽ እተቐበልኩምዎ መንፈስ ቅዱስ ምዃኑ፡ ናይ ርእስኹምውን ከም ዘይኰንኩምዶ፡ ኣይትፈልጡን ኢኹም፧
1ቆረ.6፡19
መብዛሕትና ዝመጻናሉ ይኹን ዘሎናዮ እምነታዊ ድሕረባይታ ቤተ መቕደስ ክብሃል ከሎ ዝህልወና ስእሊ ፍሉጥ እዩ። መናድቑ ላዕላይ ናሕሱ እንሓንሳብ ድማ ምድሪ ቤቱ ኣዝዩ እተሰለመ እተወቀበን ኮይኑ ተጠንቂቕካ እትኣትዎን እትወጾን ቦታ እዩ። እዚ ኹሉ እናኾነ ንኽትበጽሕን ንዝተወሰነ ሰዓታት ድማ እብኡ ክተሕልፍን እንተዘይኮይኑ ኣብኡ ገዝኡ ገይሩ ከንብር ዝመርጽ ግና የሎን።

ሃዋርያ ጳውሎስ እታ ኣብ 1ቆረ.6፡19 ቤተ መቕደስ እትብል ዘላ ቃል ብቋንቋ ጽርኢ “naos“ ተባሂላ ኣላ። እዛ ቃል ንቤተ መምለኺ ወይ ድማ ኣዝዩ ብዝተፈላለየ ሕብርታት ንዝተሰለመ ቤት (shrine) ንሃይማኖታዊ ጉዳይ እተሓዝኣ ቦታ እያ እተመልክት። ሰብ ቆረንቶስ ድሕረ ባይትኦም ካብ እተፈላለየ ኣምልኽ ጣኦት ዝነበሮ እምነት ምንባሩ ንፈልጥ ብተወሳኽውን ጽርኣዉያን ስለዝነበሩ ብምባል ንዓኣቶም ብቐሊሉ ክርድኦም ዝኽእል ቃል ተጠቒሙ። ። ኣምልኾ ጣኦት ዝካየድሉ ዝነበረ  ‘ ቅዱስ ‘ ወይ ‘ ፍሉይ ‘ ቦታ ምንባሩ የዘክሮም ኣሎ። ክርእይዎን ኣብኡ ጊዜ ከሕልፉ ኢሎም መዓልቲ መዓልቲ ዝኽእድዎ ዝነበሩ ቦታ ሕጂ እቲ ቤተመቕደስ እቲ ንሳቶም ኮይኖም ኣለዉ። 

ንሓናውን ከምኣቶም እታ ሽዓ ጎይታ የሱስ ኣብ ህይወትና መድሓኒ ዝኾነላ ሰዓት ጀሚሩ ነቲ ብደጊኡ ጽቡቕን ውቁብን ትርኢት ዘለዎ ውሽጡ ግና ንምንባሩ ዘብህግ ዘይብሉ መንበሪኡ ክገብር ወሲኑስ ድሮ ኣባና ይነብር ኣሎ። ሓድሽ መንበሪ ቤት!

